
«Abertzaleen biltzarrea» 
HEGOALDEAN joan den 6an Txillardegi 

burutu diren hauteskundeetan, 

gauzabat agertu da nabarmenki: 

azkeneko urte hauetan PNVaren 

zuzendaritzapean mamitu den autonomismoak, 

alderdi españolisten gorakada eta españolista 

guztien harropuzkeria ekarri dituela. Eta, egia 

esan eta boto-kopuruak mito bihurtu ez arren, 

psikologiaren mailan bederen «atzera» goazela 

somatu du herriak. Nahiz ez prentsan azaldu 

duen moduan. 

EuEren laguntza harturik ere, EAk behera egin 

du (eta,ia-ia zifra bereberetan PNVak gora). 

Garaikoetxearenkontrakoberegerla«partikular» 

horretan, Arzalluzek hartzen du gaina. PSOEak, 

EEren laguntzaz ere, eutsian dago ozta-ozta. 

HBak eutsi egin dio (irabazi ere bai apur bat 

1991ez geroztik). PPak egin du aurrera 

nabarmenki; etaabstentzioajaitsi. Badirudi, beraz, 

lehen HB bozkatu zuen mordo batek oraingoan 

abstentziora jo duela. Eta honek abertzaleen 

erradikalizazioa erakutsiko luke (proportizoa 

ezagutzen ez badugu ere). 

Mementu ona da, beraz, gogoeta egiteko. Eta 

mementu egokia ere, Jokin Apalategi idazleak 

proposatu duen «Abertzaleen aholkulahtza» edo 

«Biltzarrea»ren ideia plazaratzeko. 

Egokiro egin du proposamena, bestalde. 

Lurral-detasunari dagokionez, batetik, «Zazpi 

probintziak» hartu behar lituzke bere gain 

«Aholkularitza» horrek. Ez Hegoaldeko «Laurac 

Bat» hura bakarrik. Are gutxiago, jakina, «Irurac 

Bat» maingua. Bada garaia aberkide guztiok maila 

berean elkarturik pentsatzeko eta geroa 

finkatzeko. Apalategik berak zehaztu duenez, 

abertzaleen arteko ekintza-batasuna da helburua. 

Eta beronen ardatza, nola ez, Burujabetza; eta, 

honetarako bidean, auto-determinazioa. Hortik 

aurrera abertzaleek berek finka dezatela bidea. 

Ez dut nik uste, esate baterako, denborarik 

batere galdu behar denik abertzalea nor den (eta 

abertzalea nor ez den) zehazten. Siglen gainetik, 

bere praxian auto-determinzioaren alde borroka 

egiten duten talde politiko eta pertsonek oro har 

ditzakegu abertzaletzat. Eta, alderantziz, A.D.aren 

aurka jokatzen dutenak oro dira anti-abertzaleak. 

(Ea, jakina, berauek sobera leudeke 

«Aholkularitza» edo «Biltzarre» horretan). 

Abertzale garen guztiok ikusiko genuke begi 

onez horrelako kontseilu baten sorrera. Beharra 

badago, egon. Eta pausua emateko aukera ere 

bai. Gaitza. 

